
	МЕМОРАНДУМ
О РАЗУМЕВАЊУ ИЗМЕЂУ МИНИСТАРСТВА ИНФОРМИСАЊА И ТЕЛЕКОМУНИКАЦИЈА РЕПУБЛИКЕ СРБИЈЕ И АГЕНЦИЈЕ ЗА РАЗВОЈ МЕДИЈА РЕПУБЛИКЕ АЗЕРБЕЈЏАН О САРАДЊИ У ОБЛАСТИ МЕДИЈА И КОМУНИКАЦИЈА
("Сл. гласник РС - Међународни уговори", бр. 2/2026)

[bookmark: _GoBack]SERBIYA RESPUBLIKASININ İNFORMASIYA VƏ TELEKOMMUNIKASIYA NAZIRLIYI ILƏ AZƏRBAYCAN RESPUBLIKASININ MEDIANIN İNKIŞAFI AGENTLIYI ARASINDA MEDIA VƏ KOMMUNIKASIYA SAHƏSINDƏ ƏMƏKDAŞLIQ HAQQINDA ANLAŞMA MEMORANDUMU
Bundan sonra "Tərəflər" adlandırılacaq Serbiya Respublikasının İnformasiya və Telekommunikasiya Nazirliyi və Azərbaycan Respublikasının Medianın İnkişafı Agentliyi,
iki ölkə arasında mövcud dostluq münasibətlərini nəzərə alaraq;
iki ölkə arasında media və kommunikasiya sahəsində əməkdaşlığın gücləndirilməsini və daha da inkişaf etdirilməsini arzulayaraq;
hər iki ölkənin maraqları naminə uzunmüddətli və səmərəli əməkdaşlığın zəruriliyinə əmin olaraq;
aşağıdakılar barədə razılığa gəldilər:
Paraqraf 1
Məqsəd
Tərəflər bu Anlaşma Memorandumunun müddəalarına və müvafiq olaraq ölkələrində qüvvədə olan qanunlara, qaydalara, nizamlamalara və milli siyasətə uyğun olaraq media və kommunikasiya sahəsində iki ölkə arasında qarşılıqlılıq və qarşılıqlı faydaya əsaslanan əməkdaşlığı gücləndirməyə, təşviq etməyə və inkişaf etdirməyə çalışacaqlar.
Paraqraf 2
Əməkdaşlıq sahələri
Tərəflər aşağıdakı sahələrdə əməkdaşlığı təşviq etməyə və inkişaf etdirməyə çalışırlar:
(a) media,
(b) kommunikasiya.
Paraqraf 3
Əməkdaşlıq formaları
Bu Anlaşma Memorandumu çərçivəsində əməkdaşlıq aşağıdakı formalarda həyata keçirilir:
a) məlumat və təcrübə mübadiləsi;
b) qarşılıqlı fayda və maraq kəsb edən təşəbbüs və layihələr üzrə əməkdaşlıq;
c) iclas, seminar, praktiki məşğələ, təlim və konfransların keçirilməsi;
d) media və kommunikasiya sahəsinə məsul rəsmi şəxslərin və müvafiq ekspertlərin qarşılıqlı səfərlərinin təşviq edilməsi.
Paraqraf 4
Maliyyə mexanizmləri
Hər bir fərdi halda başqa bir razılaşma olmadıqda, Tərəflər bu Anlaşma Memorandumu çərçivəsində əməkdaşlıq zamanı yarana biləcək xərcləri Tərəflərin milli qanunvericiliyində nəzərdə tutulmuş vəsaitlərin həddi çərçivəsində müstəqil şəkildə qarşılayırlar.
Paraqraf 5
Anlaşma Memorandumunun statusu
Bu Anlaşma Memorandumu icrası məcburi xarakter daşımır və Tərəflərin üzərinə heç bir maliyyə öhdəliyi qoymur və beynəlxalq hüquq çərçivəsində heç bir hüquq və öhdəlik yaratmır.
Paraqraf 6
Dəyişiklik və düzəliş
Hər bir Tərəf bu Anlaşma Memorandumunun bütöv şəkildə və ya hər hansı bir hissəsinin dəyişdirilməsi və ya ona düzəliş edilməsi ilə bağlı yazılı şəkildə müraciət edə bilər.
Bu Anlaşma Memorandumu Tərəflərin qarşılıqlı yazılı razılığı ilə dəyişdirilə bilər. Belə dəyişikliklər bu Anlaşma Memorandumunun ayrılmaz tərkib hissəsi olan ayrıca protokollar formasında imzalanacaq və bu Anlaşma Memorandumunun 7-ci Paraqrafına uyğun olaraq qüvvəyə minəcəkdir.
Hər hansı bir dəyişiklik və ya düzəliş bu Anlaşma Memorandumundan irəli gələn və ya ona əsaslanan və həmin dəyişiklik və ya düzəlişin tarixindən əvvəl yaxud həmin tarixə qədər nəzərdə tutulan fayda və öhdəliklərə təsir etmir.
Paraqraf 7
Qüvvəyəminmə, müddət və ləğvetmə
Bu Anlaşma Memorandumu imzalandığı tarixdən qüvvəyə minir və 3 (üç) il müddətində qüvvədə qalır. Bundan sonra, Tərəflər başqa bir qərar vermədiyi təqdirdə, bu Anlaşma Memorandumu avtomatik olaraq daha 3 (üç) il müddətinə uzadılır.
Hər bir Tərəf istənilən vaxt bu Anlaşma Memorandumunu ləğv etmək niyyətini diplomatik kanallar vasitəsilə digər Tərəfə yazılı şəkildə bildirə bilər. Bu Anlaşma Memorandumu müvafiq yazılı bildirişin daxil olduğu tarixdən 3 (üç) ay sonra ləğv edilir.
Bu Anlaşma Memorandumunun ləğvi başqa bir qərar olmadıqda, bu Anlaşma Memorandumunun ləğv edilmə tarixinədək rəsmiləşdirilmiş əməkdaşlıq fəaliyyətinin tamamlanmasına mane olmur.
…………………… …………………….. tarixində hər biri serb, Azərbaycan və ingilis dillərində olmaqla 2 (iki) orijinal nüsxədə imzalanmışdır və bütün mətnlər eyni hüquqi qüvvəyə malikdir. Mətnlər arasında uyğunsuzluq yarandığı təqdirdə, ingilis dilindəki mətnə müraciət olunur.

